
Laburpena

Udako Euskal Unibertsitateak (UEU) ibilbide luzea du online prestakuntzaren alorrean, horrekiko kon-
promiso sendoa erakutsiz. 2013-2014 ikasturtean zehar, online eskaintza akademikoan UEUren prin-
tzipio eta balioak ziurtatzeko asmoz, irakaskuntza telematikorako (IT) eredu pedagogikoa sortu zen.
ITrako eredu pedagogikoak UEUren ikasgela birtualean aurrera eramaten diren ikastaroen diseinu, ku-
deaketa eta jarraipenerako ezaugarri, irizpide eta prozedura nagusiak biltzen ditu. Gaur egun, eredua
erakundearen erreferentzialtasun-ikur bilakatzeko lanak egiten ari dira.

UEUren ITrako eredu pedagogikoa egunetik egunera indartu eta hobetze aldera, funtsezkoa da orain ar-
teko UEUren online eskaintza akademikoa aztertzea eta baloratzea. Horregatik, ITrako eredu pedagogi-
koan oinarritutako ebaluazio-matriza sortu da eta online eskaintza akademikoarean ebaluazioa aurrera
eramateko ebaluazio-tresna gisa balioztatu da hiru alditan garatu den ebaluazio-prozesu baten bitartez.

Era beran, ebaluazio-prozesuari esker ITrako eredu pedagogikoaren jarraipena eta horren hobekuntza-
rako gakoak ezagutzea lortu da. Hau da, emaitzak eredu pedagogikoaren indarguneak nabarmentzeko,
ahulguneak atzemateko eta, horren arabera, aurrerapausoak zehazteko baliagarriak izan dira, ebalua-
zioa beti metodologia aberasteko gakoa baita.

Hitz gakoak: Irakaskuntza telematikoa, online prestakuntza, eredu pedagogikoa, UEU, ebaluazio-
matrizak.

Abstract

Udako Euskal Unibertsitatea (UEU) has a long haul on the online education world, showing strong com-
mitment to it. During the 2013-2014 academic year, and within the UEU online offer, a pedagogical model
for Telematic Teaching (TT) was created to ensure UEU’s principles and values. The pedagogical model for
TT brings together UEU’s virtual classroom’s design, management, monitoring characteristics, approach
and main procedures. Today, this model is under construction to become the institution’s referential mark.

With the intention to enforce and improve UEU’s pedagogical model for TT, it is fundamental to ana-
lyze and evaluate UEU’s online offer so far. Thus, an evaluation matrix has been created based on the
pedagogical model for TT and it has been confirmed as a tool to review online academic offer using an
evaluation process in three phases.

At the same time, the evaluation process has made it possible to follow up the pedagogical model for
TT and to find improvement opportunities. Thats is, results have been useful to highlight strengths,
weaknesses and to create the milestones of the pedagogical model for TT, because reviewing is always
the key to benefit the methodology.

Keywords: Telematic teaching, online learning, pedagogical model, UEU, evaluation matrix.

Sarrera

Azken urtetan globalizazio-prozesu batean murgildu gara (Merma, Romero, eta Candela,
2013), non gure gizartearen baitan teknologia berriek funtsezko paper bat betetzen duten (Mu-
noz-Mirallez, Ortega-Goénzalez, Batalla Martinez, Lopez-Morén, eta Toran-Monserrat, 2013).

Teknologia berriek espazio- eta denbora-mugak ezabatzen dituzte eta, era berean, elkar era-
gina eskaintzen dute. Izan ere, teknologia berriek komunikazioa eta informazioa eskuratzeko
erraztasuna ekarri dute (Judrez, Mengual, Vercher, eta Peydro, 2013).

Testuinguru horretan, teknologiaren garapen azkarrak prestakuntzaren eraldaketa nabar-
mena ere ekarri du (Garcia eta Cabrero, 2016). Online prestakuntza urrutiko ikaskuntza da, mo-
mentu oroko presentzialtasuna eskatzen ez duena eta teknologia berriei esker gauzatzen dena.

Horretarako, online prestakuntza Internet bidez aurkeztutako eduki eta jarduerez osatzen
da eta estrategia pedagogiko, baliabide zein komunikazio-bide anitzak erabil ditzake (Garcia eta
Cabrero, 2016).

Une honetan asko dira online prestakuntzaren alde egiten duten ikasleak, hezkuntza for-
mala zein informalaren esparruetan (Garcia eta Cabrero, 2016). Horregatik, gaur egungo uniber-
tsitate edo prestakuntza-erakunde gehienek online prestakuntzako eskaintza zabala dute (Juarez
et al., 2013) eta era guztietako ikasketak burutu daitezke online moldean.

Online prestakuntzak ikasleari ordutegi eta espazio malgutasuna eskaintzen dio, lana edo
bestelako ardurak eta prestakuntza bateragarriak izatea ahalbidetuz (Merma et al., 2013). Horrek
ikaslearen autoikaskuntza, autonomia, autoerregulazioa eta proaktibitatea aberasten du, ikaslea
baita ikas-prozesuaren arduraduna (Gamiz eta Gallego, 2016).

Ikasgela birtuala, online prestakuntzaren oinarri

Online prestakuntza aurrera eramateko, LCMS (Learning Content Management System) be-
zala ezagutzen diren plataformak dira erabilienak (Merma et al., 2013). Plataforma horiek edozein
nabigatzaileren bidez sarbidea duten online moldeko ikastaroak sortzeko programa-multzoak
dira. Hots, LCMS bat online moldean ikasteko beharrezkoa den ingurune birtuala ahalbidetzen
duen software sinple eta erraza da.

Ikasgela birtual baten erabilera-esparruak edo aplikazio-guneak hezkuntza-molde ezberdi-
nei dagozkie. Online prestakuntza-eskaintza bat diseinatzerakoan ikasi eta irakasteko eredua de-
finitzea ezinbestekoa da eta, orduan, ikasgela birtualaren funtzioa aurrez aurrekoaren osagarria,
b-learning edo e-learning izango den erabaki behar da.

Ikasgela birtuala aurrez aurreko hezkuntza moldearen osagarri gisa erabil daiteke, aurrez
aurreko hezkuntza eta online prestakuntzaren arteko integrazio-prozesu bezala. Erdibideko ikas-
teko ereduak, b-learning-ak, izaera mistoa du: ikas-prozesua onlineko hezkuntza jarduerez eta
saio presentzialez osatuta egongo da. Azkenik, e-learning-a zeharo ikas-prozesu birtuala gauza-
tzera zuzenduta dago.

IKASGELA BIRTUALA, TRESNA PEDAGOGIKOA
Goi mailako hezkuntzaren europar espazioak, Boloniako deklarazioan (1999) eta Lovainako
deklarazioan (2009), ikasleari eman zion ikas-prozesuaren protagonismoa.

Horregatik, irakasteko eredua edozein izanda ere, ikasgela birtual bat ezin da inoiz informa-
zio digitalaren biltegi hutsa izan. Ikasgela birtuala beti prestakuntza-tresna izan behar da, tresna
pedagogikoa alegia (Garcia, 2005).

Urteetan hezkuntzaren egiteko nagusia informazioaren transmisioa (ikasgaiak, datuak, edu-
kiak...) izan den arren, gaur egun informazio hutsak ez du balio handirik. Garrantzitsuena ikas-
leen gaitasunak garatzea da (Merma et al., 2013). Irakaskuntzaren helburua ikasleak gauzak egi-
ten trebatzea izan behar da eta, horretarako, ikas-prozesua aktiboa, konstruktibista eta soziala
izan behar da.

Beraz, ikasgela birtual batek, informazioa zabaltzeaz gain, ideiak zein esperientziak truka-
tzeko aukera eskaini behar du eta, era berean, ikasitakoa aplikatzeko eta esperimentatzeko gune
izan behar da (Scagnoli, 2004). Hots, ikasgela birtualak bildu behar ditu ikasleak ikasten ikasteko
beharrezkoak diren estrategia didaktikoak (Llorca, Casas, Garcia, eta Saez, 2013).

Orobat, irakasleak ezagutza-iturri bakarra izateari utzi behar dio. Irakaslea ikasleen gidaria
izan behar da, baliabide eta materialak eskaini eta gatazka kognitiboaren bidez ezagutzak eraiki-
tzen eta eskuratzen laguntzen duena (Merma et al., 2013; Llorca et al., 2013).

Udako Euskal Unibertsitatearen online eskaintza akademikoa

Udako Euskal Unibertsitatea (UEU) pertsonengan zentratutako unibertsitatea da eta pertso-
nen garapen integrala sustatzen du. Horregatik, euskarazko eskaintza akademiko anitz baten bi-
tartez, balioetan oinarritutako ikaskuntza autonomo eta esanguratsua bultzatzen eta indartzen du.

Halaber, UEUKk ibilbide luzea du euskarazko online prestakuntzaren alorrean eta beti eraku-
tsi du horrekiko konpromiso sendoa. Azken urteetan UEUren online eskaintza akademikoa han-
ditu egin da eta era guztietako ikastaroez osatu da: prestakuntza-planak, berezko ikastaroak, gra-
duondokoak...

2015-2016 ikasturtean zehar, adibidez, UEUren ikasgela birtualaren bidez hamar ikastaro la-
bur, barne-formazio ikastaro bat, hiru prestakuntza-plan eta bi graduondoko eskaini eta garatu
ziren. 2016-2017 ikasturterako aurkeztuko den online eskaintza akademikoan era guztietako ikas-
taroen kopuruek gora egingo dute.

UEUREN IRAKASKUNTZA TELEMATIKORAKO EREDU PEDAGOGIKOA

UEUren hezkuntza-ereduan ikastea ezagutzak eraikitzearen sinonimotzat ulertzen da. Hortaz,
ikaslea beti da ikas-prozesuaren protagonista eta interakzioa eta komunikazioa ikaskuntzaren ar-
datz. UEUren ikastaroetan ikasleak gaitasun instrumentalak lortu behar ditu, gauzak egiten ikasiz.

Ondorioz, prestakuntza-eskaintzak zenbait oinarrizko irizpide, ezaugarri edota prozedura
betetzea ezinbestekoa da UEUk ikas-sistema egokitzat onar dezan: ikaslea modu autonomoan
aritzera bultzatzea, errealitatean oinarrituta eta kokatuta egotea, testuinguruarekin harremanetan
jartzea eta lankidetzan aritzera behartzea.

Online eskaintza akademikoaren kasuan ere, aipatu berri diren irizpide, ezaugarri edota
prozedurak betetzea premiazkoa dela defendatzen du UEUk. Horregatik, 2013-2014 ikasturtean
zehar online eskaintza akademikoa aztertzeko eta hobetzeko lan-egitasmo bat diseinatu eta ga-
ratu zen. Lan horren emaitza Irakaskuntza telematikorako eredua UEUn izeneko dokumentua izan
zen (UEU, 2014).

Irakaskuntza telematikorako eredu pedagogikoaren helburu nagusia online eskaintza aka-
demikoan UEUren printzipioak eta balioak zehaztea da, online ikastaroetako egitura didaktikoa
definitu eta aurrera eramateko lan-ildoak zehaztuz. Hau da, ITrako eredu pedagogikoak UEUren
ikasgela birtualean aurrera eramaten diren ikastaroen diseinurako eta kudeaketarako irizpide,
ezaugarri zein prozedura nagusiak biltzen ditu: ikasgela birtualaren egitura didaktikoa, ikaskun-
tza autonomoa eta esanguratsua ziurtatzeko estrategiak, irakaslearen rola, lankidetzaren beharra,
ebaluazio eta autoebaluazioaren funtzioak...

Online eskaintza akademikoaren bitartez ikaslea modu autonomoan aritzea bultzatu behar
da. Horretarako, ikastaroen ikas-prozesuaren antolaketak, garapenak, bitartekoek zein jarduera
orok ikasleak ikas-prozesua antolatzeko gaitasuna garatzen duela ziurtatu behar dute. Bestalde,
ikas-prozesuak gatazka kognitiboa sortu behar dio ikasleari eta gatazka hori gainditzeko egin-
dako ahaleginetik eta gainditzetik sortuko da ezagutza berria eta, beraz, ikaskuntza. Era horre-
tan, ikaslearen ikaskuntza esanguratsua izango da eta horrek ekarriko du errealitateari eragitea
eta ikasleari testuingurua aldatzeko aukera ematea.

Era berean, aipatutako ikaskuntza lortu ahal izateko ezinbesteko bi oinarri eman behar dira:
ikaslearen interesa eta ikas-jardueren ondorioak (ikas-emaitzak). Ikas-prozesuan zehar garatzen
diren jarduerek interesa pizteko gaitasuna izan behar dute eta jarduerak diseinatzeko orduan
ezinbesteko ezaugarri hau kontuan hartu beharko da. Jardueren ondorioak aldiz, ikusteko mo-
dukoak izan behar dira. Ondorioek, testuinguruan kokatuta, errealitateari eragin behar diote eta
eragin hori modu argian ikusi behar da. Hots, ikas-prozesutik eratorritako ondorioek errealitatea-
ren gaineko ikuspegia aldatzera eraman behar dute ikaslea.

Lan horretan, ezinbesteko gaitasunak dira ikasten ikastea eta lankidetza. Ikaskuntza esangu-
ratsua izan dadin ez da nahikoa informazioa jasotzea eta eskaintzea. Jasotako informazioa era es-
trategikoan eta interakzioan erabili behar da ezagutza-egituren berrikuntza lortzeko.

Horregatik, UEUk gaitasunetan oinarritutako irakaskuntzaren alde egiten du, non, ahal dela,
ondorengo egitura erabiltzen den:

1. Arazoa barneratu: banaka eta taldeka planteatutako arazoaren, kezkaren, atazaren edo
egoeraren berri izan eta barneratzea.

2. Planifikazioa: arazo horren konponbidea planifikatzea eta horretarako zein pausu, zein
bitarteko, zein sekuentzia edota zein laguntza izango den beharrezkoa aztertu eta gara-
tzea.

3. Ebazpenaren komunikazioa: ebazpenaren berri ematea.

Horrela, ikastaro guztiak azken produktu bat lortzera begira diseinatuko dira, ikas-jardue-
rak lan-saioetan bilduko dituen hurrenkera batean emanez eta ikasleen aurrerapena ikas-emaitza
terminotan neurtuz eta ebaluatuz.

Prozesu horiek aurrera eramateko, erantzukizuna bere gain hartuko duen ikaslea beharrez-
koa da: ardura berea dela onartzeko prest dagoen ikaslea, ikasle autonomoa, lanean aritzeko
prest dagoen ikaslea, jarrera positiboa, proaktiboa eta sortzailea duen ikaslea. Hau da, ikaskuntza
giza prozesua denez, gatazkak ezinbestekoak izango dira eta horien kudeaketan murgilduta zein
horiek ebazteko lankidetzaren beharra barneratuta duen ikaslea behar dugu.

Jakina, aurreko planteamenduarekin bat etorriko den ebaluazio-moldea ezarri behar da.
Prestakuntza-ikastaroen ebaluazioa formatiboa izan behar da, ebaluazio-prozesuak ikasleari au-
rrera egiteko bideak eskaini behar baitizkio. Gainera, irakasleak ikasleaz egiten duen ebaluazioaz
gain, berebiziko garrantzia du ikasleak bere buruaz egindako ebaluazioak eta ikasleen artean
egindakoak. Horretarako, momentu oro ebaluazio-elementuak ulergarriak eta ikasleen esku egon
beharko dira, etengabeko autoebaluazioa eta koebaluazioa bultzatuz.

UEUREN IKASGELA BIRTUALA

UEUren ikasgela birtuala http://www.ueu.org/ikasgela-birtuala/ URLean dago ostatuta
eta bertan Moodle aplikazioa dago instalatuta. Moodle, GNU GPL lizentziaren (lizentzia publiko
orokorra) pean banatzen den ikastaroen kudeaketarako sistema da eta pedagogia sozio-konstruk-
tibista aurrera eramatea ahalbidetzen du.

Ikasleek momentu oro ikasi beharrekoaren gaineko informazio, eduki eta jarduera guztiak
eskura dituzue, bai eta komunikatzeko bestelako tresnak ere. Tresna horiek ikasleen arteko elka-

rrekintza zein ikasle eta irakasleen arteko komunikazioa errazten dute, online ikaskuntzarako ko-
munitatea eratu ahal izateko oinarrizko baldintzak eskainiz.

ETENGABEKO HOBEKUNTZA

UEUren ITrako eredu pedagogikoa bizia da. UEUk badaki bere online eskaintza akademi-
koak, hezkuntza-proiektuak zein eredu pedagogikoak testuinguru eta egunerokotasunarekin bat
egin behar dutela. Hortaz, UEUk ITrako eredua hobetzeko, zabaltzeko eta finkatzeko etengabeko
hobekuntza-lanak egiten ditu. Asmoa ITrako eredu pedagogikoa erakundearen erreferentzialta-
sun-ikur bilakatzea da.

Horretarako, orain arteko online eskaintza akademikoaren ebidentzien berri izatea eta
ITrako eredu pedagogikoaren jarraipena egitea funtsezkoa da. Baina, ebaluazio-prozesu ho-
rrek ITrako eredu pedagogikoaren irizpide, ezaugarri eta prozedura nagusiak jasotzen eta
neurtzen dituen diagnostikorako ebaluazio-tresna baten beharra azaltzen du.

Honela, helburua bikoitza izan da:

1. UEUren online eskaintza akademikoaren ebaluazioa egin ahal izateko tresna sortzea,
ebaluazio-tresna gisa baliagarria den egiaztatzea eta aurrerantzean edozein ikastaro ba-
loratzeko erabiltzea.

2. UEUren ITrako eredu pedagogikoaren jarraipena egitea eta horren hobekuntzarako ga-
koak ezagutzea.

Metodologia

Aurreko atalean zehaztutako helburuak lortzeko, azterketa deskribatzailea burutu da. Ho-
rretarako, ad hoc behaketa-matriza sortu, aztertu eta balioztatu da. Prozedurak hiru aldi izan
ditu: UEUren online eskaintza akademikoaren ebaluazioa aurrera eramateko ebaluazio-tresna
izango den matriza aztertzea eta balioztatzea, UEUren online eskaintza akademikoa ebaluatzea
eta ITrako eredu pedagogikoa zabaltzeko, hobetzeko eta finkatzeko aurrerapausoak zehaztea.

1. aldia. UEUren online eskaintza akademikoaren ebaluazioa aurrera eramateko ebaluazio-tresna izango
den matriza sortu eta balioztatzea

Lehendabizi, UEUren ITrako eredu pedagogikoaren dokumentua oinarri izanik, azterketa-
rako ad hoc ebaluazio-matrizaren edo -errubrikaren lehen bertsioa sortu zen. Matriz bat ezauga-
rri zehatzak ebaluatzeko puntuazio-gida edota ebaluazio-tresna da. Bertan, lan edo produktu bat
egin ahal izateko irizpideak eta horien kalitate-mailak deskribatzen dira.

Gure kasuan, matrizak online ikastaroen diseinua eta irakaskuntza-prozesuaren kudeaketa
deskribatzen ditu. Bertan, ikastaro guztiek izan beharreko irizpide, ezaugarri eta prozedurak bil-
tzen dira, bost arlo eta hamazazpi elementutan banatuta (ikus 1. taula): ikastaro-formatua arloan

1. taula

Matrizak jasotzen dituen arlo eta elementuak

Arloa Elementua

Antolamendua (formatua, zutabeak eta gaiak)
Ikastaro-formatua Blokeak

Ikastaroaren gida
Arazoa/ Azken zeregina
Diseinu didaktikoa | Lan-saioak

Talde-lana

Sintesia

Informazioa
Jarduerak Tipologia
Egutegia

Foroak
Komunikazioa Egunkaria
Komunikazio didaktikoaren trataera

Hasierako ebaluazioa
Kalifikazio-liburua
Kalifikazioak
Autoebaluazioa

Ebaluazioa

antolamendu eta blokeak elementuak, diseinu didaktikoaren arloan ikastaroaren gida, arazoa /
azken zeregina, lan-saioak, talde-lana eta sintesia elementuak, jarduerak arloan informazioa, ti-
pologia eta egutegia elementuak, komunikazioa arloan foroak, egunkaria eta komunikazio didak-
tikoaren trataera eta, azkenik, ebaluazioa arloan hasierako ebaluazioa, kalifikazio-liburua, kali-
fikazioa eta autoebaluazioa. Era berean, elementu bakoitza zenbateraino jaso den aztertzen edo
deskribatzen da lau egoera posible azalduz.

Matriza bera ebaluazio-tresna gisa aztertzeko, 2014-2015 ikasturtean zehar eskainitako bede-
ratzi online ikastarotan aplikatu da (bost ikastaro labur, hiru prestakuntza-plan eta graduondoko
bat). Azterketa UEUko bi teknikarik egin dute, banaka. Ondoren, teknikariek lortutako emaitzak
alderatu dira. Horretarako, azterketarako aukeratutako egoera banan-banan alderatu da, ezber-
dintasun nabarmenenak aztertuz.

Emaitzetan oinarrituta, ebaluazio-matrizean zenbait aldaketa proposatu dira eta, azkenik,
azterketaren emaitzetatik eratorritako hobetze-proposamen horiek UEUko aditu-taldearekin ez-
tabaidatu dira.

2. aldia. UEUren online eskaintza akademikoaren ebaluazioa

Behin tresnaren hobekuntzarako proposamenak onartuta, ITrako eredu pedagogikoaren ja-
rraipena egiteko matrizaren bigarren bertsioa 2015-2016 ikasturteko online eskaintza akademiko
osoan aplikatu da (hamar ikastaro labur, hiru prestakuntza-plan eta bi graduondoko). Oraingoan
ere, azterketa UEUko bi teknikariek egin dute eta, amaitutakoan, azterketaren bigarren aldirako
aukeratutako ikastaro bakoitzaren elementu guztiei dagokien puntuazioa alderatu da, banan-ba-
nan eta ezberdintasun nabarmenenak arreta handiz aztertuz.

Kasu honetan, ebaluazio-lanaren bigarren aldiko azterketaren emaitzek bi funtzio bete di-
tuzte: UEUren online eskaintza akademikoa ITrako eredu pedagogikoaren arabera deskribatzea
eta matriza ebaluazio-tresna bezala balioztatzea.

3. aldia. ITrako eredu pedagogikoa zabaltzeko, hobetzeko eta finkatzeko aurrerapausoak

Bigarren aldiko azterketan lortutako UEUren online eskaintza akademikoaren ikuspegi oro-
korrak ITrako eredu pedagogikoaren ahulguneak gainditzeko aurrerapausoak zehazteko aukera
eskaini du. Horrekin batera, ebaluazio-tresnaren bertsio egonkorra diseinatu eta finkatu da, ho-
rren aplikaziorako zenbait hobekuntza-prozedurarekin batera.

Emaitzak

Lanaren bi helburuen izaera ezberdina izan denez, funtsezkoa da jasotako emaitzak helbu-
ruen funtsaren arabera sailkatzea eta aztertzea.

Matrizaren azterketa

Ebaluazio-tresna lehendabiziko aldiz aplikatzerakoan, matrizean proposatzen diren arlo,
elementu eta ebaluazio-eskala gehienak egokiak eta nahikoak direla egiaztatu da. Egokitzat
ulertzen da arlo, elementu eta ebaluazio-eskalak ulergarriak, esanahi bakarrekoak eta ITrako
eredu pedagogikoak jasotzen dituen irizpideekin bat datozela. Nahikotzat aldiz, arlo, ele-
mentu eta eskalek ikastaroaren mamia eta ezaugarri esanguratsuenak jasotzen dituztela uler-
tzen da.

Hala ere, zenbait elementu eta eskalekin arazo txikiak antzeman dira. Matriza erabiltzera-
koan sortutako arazo edo nahasmena nagusiki kontzeptuala izan da. Hau da, hainbat kasutan,
matrizeko elementuak edota ebaluazio-eskalak nahikoak izan arren, ez dira erabat egokiak
izan.

Batzuetan, elementu eta ebaluazio-eskalen zehaztapen faltak ebaluazio-prozesua zaildu du.
Arrazoi nagusiak izan dira kontzeptuak sortutako nahasmena, ebaluazio-eskaletan jasotako iriz-
pideen eta ITrako eredu pedagogikoan jasotako irizpide, ezaugarri eta prozeduren arteko lotura
ahula edota elementu bereko bi ebaluazio-eskalen arteko alde txikiegia.

Horregatik, tarteka bada ere, ebaluatzaileek zalantzak izan dituzte neurtu beharrekoaren in-
guruan edota behatutakoa matrizaren zein ebaluazio-eskalatan kokatu behar den adosteko. Ho-
rrek guztiak ebaluatzaileen emaitzen arteko ezberdintasunak nabarmenak izatea ekarri du hain-
bat kasutan.

Guztira, matriza lehenengo aldiz UEUren online eskaintza akademikoaren ebaluazioan
aplikatutako lehen azterketan, ITrako eredu pedagogikoan zein horri lotutako gainontzeko
dokumentuetan berdefinitu edota hobetu definitu beharreko matrizaren hiru elementu eta
zehaztu beharreko matrizaren zortzi elementuren ebaluazio-eskala antzeman dira (ikus 2.
taula).

2. taula

Elementu eta elementuen ebaluazio-eskaletan antzemandako arazoak

Elementua Antzemandako arazoa(k)

Ikastaroaren gida | —4. ebaluazio-eskala ez dator bat ITrako eredu pedagogikoarekin.

Lan-saioa —2. eta 3. ebaluazio-eskalen arteko ezberdintasuna txikiegia da.

—Ebaluatu eta neurtu beharreko elementuaren inguruko zalantzak. Elementua
ITrako eredu pedagogikoak eta horri lotutako gainontzeko dokumentuetan

Talde-lana hobetu definitu beharra.

—1. ebaluazio-eskala berdefinitu behar da.

—2. eta 3. ebaluazio-eskalen arteko ezberdintasuna txikiegia da.

—Ebaluatu eta neurtu beharreko elementuaren inguruko zalantzak. Elementua
ITrako eredu pedagogikoak eta horri lotutako gainontzeko dokumentuetan

Sintesia hobetu definitu behar da.
—1. ebaluazio-eskala berdefinitu behar da.
Tipologia —4. ebaluazio-eskala berdefinitu behar da.
Egutegia —1. eta 2. ebaluazio-eskalak berdefinitu behar dira.
Foroak —3. eta 4. ebaluazio-eskalen arteko ezberdintasuna txikiegi da

—Ebaluatu eta neurtu beharreko elementuaren inguruko zalantzak. Elementua
Egunkaria ITrako eredu pedagogikoak eta horri lotutako gainontzeko dokumentuetan
hobetu definitu beharra.

Emaitzak kontuan hartuta, ez da matrizaren arlo edota elementurik kendu ezta berririk
gehitu. Hala ere, aipatutako berdefinizio eta hobekuntza-proposamenak aztertu eta gauzatu dira
aditu-taldearekin batera: hobeto, sakonago eta argiago azaldu da sintesia, talde-lana eta egun-
karia kontzeptuen helburua ITrako eredu pedagogikoan zein horri lotutako gainontzeko doku-
mentuetan eta matrizaren elementuak neurtzeko ebaluazio-eskalen zehaztapen-maila handitu
da ITrako eredu pedagogikoan jasotzen denaren arabera, eskalen arteko aldea esanguratsua dela
egiaztatuz.

Orobat, ebaluazio-eskalen adierazpenak laburtu eta sinpletu dira. Matriza ITrako eredu pe-
dagogikoarekin batera erabili beharreko tresna da eta horregatik, eredua ezagututa, matrizean
zenbait azalpen beharrezkoak ez direla ulertu da. Modu honetan, matrizaren erabilgarritasuna
erraztu da, matriza ebaluazio-tresna arina izatea funtsezkoa baita.

Azaldutako aldaketak egin ondoren, matriza 2015-2016 ikasturteko online eskaintza akade-
mikoa ebaluatzeko erabili da. Azterketa horretan, matrizak ez du inolako zalantzarik sortu, ezta
arazorik antzeman ere. Beraz, ebaluazio-matrizaren sendotasuna agerian geratu da zeren ebalua-
tzaile bien emaitzak parekoak izan baitira.

Ondorioz, ebaluazio-lanaren bigarren fasearen emaitzak aintzat hartuz, aurrerantzean IT-
rako eredu pedagogikoaren jarraipena egiteko ebaluazio-tresna balioztatu eta finkatu da (ikus
3. taula).

3. taula

ITrako eredu pedagogikoaren jarraipenerako ebaluazio-matriza

Arloa

Ikastaro-
formatua

Diseinu
didaktikoa

Diseinu
didaktikoa

Elementua 1 2 3 4

Antolamendua Ez dator inola ere bat | Bi zutabe ditu eta mo- | Hiru zutabe ditu baina | Ikastaroak gai-formatua du,
UEUren eredu-arekin. | dulu guztiak atal be- | moduluak edo gaiak | atal bat orriko erakutsiz. Hiru

rean daude. ez daude behar bezala | zutabe ditu: ezkerrekoan na-
ezarrita. bigazio eta kudeaketarako blo-
keak, erdikoan ikastaroaren
edukia eta eskuinean informa-
zioa emateko blokeak. Ikasta-
roa modulutan banatuta dago
eta bakoitzak gai bat hartzen
du.

Blokeak 1-2 bloke daude. 3 bloke daude. 4 bloke daude. Osaketaren egoera, azken be-
rriak, egutegia, datozen ekital-
diak eta duela gutxiko aktibi-
tatea blokeak daude.

Ikastaroaren Ez dago. Badago baina ez da ar- | Ulergarria da nahiz eta | Gida osoa dago: iraupena, al-

gida gia datu ugari falta di- | gida osoa ez egon. diak, helburuak, edukiak, me-
relako. todologia, zereginak eta eba-

luazioa atalak ditu.

Arazoa / Ikasleari ikastaroaren | Ikasleari egitekoa es- | Egitekoa eta produktua | Lortu beharreko produktuaren

zeregina amaiera-rako ez zaio | katzen zaio baina egi- | deskribatzen dira baina | azalpena, horretarako proze-
ezer egiteko eskatzen. | teko-aren ezaugarri-ak | ez dira prozesuaren | suaren nondik-norakoak, tes-

aipatu gabe. nondik-norakoak, tes- | tuingurua, bitartekoak eta mu-
tuingurua, bitartekoak | gak zehazten dira.
edota mugak zehazten.

Lan-saioak Ez dago. Lan-saioak agertzen | Lan-saioen estruktura | Modulu bakoitzaren deskriba-
dira baina horien es- | eta informazioa egokia | penean jasotzen da lan-saioa-
truktura eta informa- | da baina horien ingu- | ren inguruko ondorengo in-
zioa ez da argia. ruko datu batzuk falta | formazioa: iraupena, zein aldi

dira. den, helburuak, zereginak,
ebaluazioa... Lortu ahal iza-
teko bidea edo hurrenkera ar-
gia da. Saio bakoitzean egin
beharreko lanak argi zerren-
datzen dira.

Talde-lana Ez da talde-lanik pro- | Talde-lana proposa- | Talde-lana proposa- | Arazoari konponbidea ema-
posatu ezta hori bul- | tzen den arren, ez da | tzen/zehazten ez den | teko egin beharreko talde-
tzatzeko ahalegi-nik | benetako talde-lanik | arren, talde-lanari ga- | lana, taldekako ikaskuntza ko-
egin. ageri. Teorian lortu | rrantzia eman zaio, | laboratiborako estrategiak eta

beharre-koa ez da | landu da eta ebaluatu | zereginak zehaztu dira. Talde
praktikara eraman. da. lanari garrantzia eman zaio,
landu da eta ebaluatu da.

Sintesia Ez da proposatu. Proposatu den arren, | Proposatu da, egin | Proposatu eta egin da. Ikasle

(Arazoa edo ez da egin. da baina ikasle/ira- | zein irakasleen egitekoa argi

zeregina lortu
bitarteko sintesia)

kas-learen egitekoa ez
dago argi.

dago eta hala bete da.

465




Abel Camacho, Rakel Gamito Gomez, Pedro Lonbide

Arloa

Elementua

1

2

3

4

Jar-duerak

Informazioa

Ikasleak zer egin behar
duen bakarrik zehaz-
ten da.

Ikasleak zer egin behar
duen eta noizko zehaz-
ten da baina ez nola
egin behar duen eta
nola ebalua-tuko den.

Ikasleak zer, nola eta
noizko egin behar
duen zehazten da
baina ez nola ebalua-
tuko den.

Jarduera guztietan zehazten da
ikasleak zer noizko eta nola
egin behar duen eta nola eba-
luatuko den.

Tipologia

Ez dajarduerarik plan-
teatu.

Mota bakarreko jar-
duerak planteatu dira.

Bi jarduera-mota plan-
teatu dira.

Hainbat jarduera-mota plan-
teatu dira. Egiteko bakoitza-
ren araberako bitartekoa plan-
teatu da.

Egutegia

Ez dago egutegirik.

Jardueren datak soilik
agertzen dira.

Kontuan hartu beha-
rreko data batzuk soi-
lik (jarduerak, hasiera
eta bukaera-datak,
saio presentzialak...)
agertzen dira baina ez
guztiak.

Kontuan hartu beharreko data
guztiak (jarduerak, hasiera eta
bukaera-datak, saio presen-
tzialak...) agertzen dira.

Komunikazioa

Foroak

Ez da zertarako diren
azaltzen. Irakasleak ez
ditu erabili ezta horien
erabilera bultzatu.

Zertarako diren azaldu
da.

Irakasleak foroetan
parte hartu du, horien
erabilera bultzatzen
saiatu da baina ez du
ikasleen parte-hartzea
lortu.

Zertarako diren azaldu
da. Irakasleak foroak
gutxi erabili ditu eta
ez du horien erabi-
lera bultzatu. Hala ere,
ikasleek parte hartu
dute eta eurei esker di-
namika lortu da.

Zertarako diren azaldu da.
Erabilera sustatu da. Irakas-
leak eta ikasleek parte hartu
dute. Guztion arteko dinamika
lortu da.

Egunkaria

Ez dago.

Badago baina ez du
inork erabiltzen eta
irakasleak ez du ho-
rren erabilera bul-
tzatu.

Badago eta tarteka era-
bili da, irakasleak bul-
tzatuta.

Badago eta partaideek oro har
erabili dute. Irakasleak ere
feadback-a eman du.

Komunikazio
didaktikoaren
trataera

Ez da komunkazio di-
daktikoaren aztarnarik
ikusten.

Osagai bakar bat era-
bili da (gehiene-tan di-
daktikoa edo soziala).

Osagai didaktikoa eta
soziala erabili dira ba-
karrik.

Komunikazio didaktikoaren
hiru osagaiak (didaktikoa, so-
ziala eta kognitiboa) agertzen
dira.

Ebaluazioa

Hasierako
ebaluazioa

Ez da aipatu ere egi-
ten.

Ikasleen aldez aurreko
ustezko ezagutzen ze-
rrenda bat agertzen da
baina ez dago horiek
jasotzeko bitarteko-rik.

Aldez aurreko ezagu-
tzen berri jasotzeko bi-
tartekoa dago eta ira-
kasleak badu horren
berri.

Ikasleen aldez aurreko ezagu-
tzak jasotzeko «gai naiz» erako
galdetegi bat dago, aldian-al-
dian berraztertu eta garapena
kontrolatzeko erabili da.

Ebaluazioa

Kalifikazio-
liburua

Ez dago.

Hainbat elementu
daude baina ez denak.

Elementu guztiak
daude baina ez katego-
riaka. Akatsak daude
erabilitako kalifikazio
-estrategian.

Kategoriez eta kalifikazio-ele-
mentuez osatuta dago. Kali-
fikazio-estrategia modu ego-
kian erabili da eta denerako
kalifikazioa zuzena da.

Kalifikazioak

Ez da ezer kalifikatu.

Elementu batzuk kali-
fikatu dira bakarrik.

Elementu guztiak ka-
lifikatu dira baina era-
bilitako kalifikazio-es-
kala ez da bera izan.

Jarduera guztiak kalifikatu
dira eta erabilitako kalifikazio
-eskala bera izan da.

Autoebaluazioa

Ez dago inongo tres-
narik

Informa-zio hori lor-
tzeko bitarteko-ren bat
erabili da.

Galdetegiak

ez ditu ikastaroan
zehar lortu beharreko
konpetentzi-ak jaso-
tzen.

Ikasleak bereganatu beharreko
konpetentziei buruzko galde-
tegia dago.

UEUren online eskaintza akademikoaren ebaluazioa

UEUk sortu duen ebaluazio-matrizari esker 2015-2016 ikasturtean zehar emandako online
ikastaroen ebidentziak jaso ditu, ITrako eredu pedagogikoan oinarrituta. Horrela, eskaintza aka-
demikoaren ahulgune eta indarguneen berri lortu du.

Orokorrean, emaitzak positiboak izan dira. Elementuak banaka aztertu arren, emaitzak ar-
loka multzokatu dira: ikastaro-formatua, diseinu didaktikoa, ikas-jarduerak, komunikazioa eta
ebaluazioa.

Alde batetik, ikastaro guztiek ITrako eredu pedagogikoak eta ebaluazio-tresnak jasotzen di-
tuen antolamenduari dagozkion irizpide, ezaugarri eta prozedurak modu bikainean betetzen di-
tuzte. Online ikastaro-formatua UEUren lan-taldeak oso barneratuta duen ezaugarri-multzoa da.

Eskaintzaren diseinu didaktikoaren arloan, kasu guztietan ikastaroaren gidaren, arazoaren
eta lan-saioen kudeaketa zuzena da. Hala ere, ITrako eredu pedagogikoa osatzea gomendaga-
rria litzatekeela antzeman da, zenbait kasutako emaitzek irakasleei ikastaro-gida eta azken arazo
edota proiektuaren ereduak eskaintzearen beharra agerian utzi baitute. Ereduen bitartez bi ele-
mentu horiek duten berebiziko garrantzia azpimarratzea eta horien erabilera egokia ziurtatzea
lortuko dela uste da.

Diseinu didaktikoarekin jarraituz, talde-lana eta sintesia elementuek UEUko lan-taldearen
hausnarketa eskatu dute, puntuazio aldetik elementu anitzenak izan baitira. Kasu horretan, kon-
tzeptuak berdefinitzea eta irakasleei horiek praktikara eramateko baliabide eta estrategiak eskain-
tzea funtsezkoa dela ondorioztatu da.

Ikas-jardueren inguruko elementuek ITrako eredu pedagogikoan irizpideak betetzen dituzte
eta, tarteka jarduera-tipologia zabaldu behar den arren, emaitzak ereduaren bide onaren adie-
razle dira.

Komunikazio didaktikoaren arloan foroen zein egunkariaren erabilera nahiko ahulak dira
eta ondorioz, horien erabileraren helburua zehazteko beharra antzeman da. Garrantzitsua da IT-
rako eredu pedagogikoan zein horri lotutako gainontzeko dokumentuetan foroek eta egunkariak
ikaslearen ikas-prozesuan betetzen duten funtzioa nabarmentzea. Era berean, baliabideek ikas-
prozesua ahalik eta gehien aberastu dezaten, irakasleei komunikazio didaktikoa bideratzeko es-
trategiak bereganatzeko aukera eskaintzea ere garrantzitsua da. Azken finean komunikazio di-
daktikoa ezagutzaren eraikuntzaren gakoetako bat da.

Azkenik, autoebaluazioaren erabilera bultzatu eta indartu behar bada ere, ebaluazio-estrate-
giek zein kalifikazioek ITrako eredu pedagogikoak ezartzen dituen irizpideak bete-betean jarrai-
tzen dituzte.

Deigarria da puntuazio txiki eta anitzenak talde-lana, sintesia, tipologia, egunkaria eta au-
toebaluazioa elementuak izan direla, elementu horiek lanaren lehenengo atalean arazoak eman
dituztenak baitira. Hots, ebaluazio-prozesuaren aldi ezberdinetako emaitzen artean elementu
bera modu «negatiboan» errepikatzea adierazgarria da.

Hortaz, hiru elementu horien emaitzak ondorioetarako zein jarraipen-prozesuetarako kon-
tuan hartu beharreko datuak dira. Posiblea da ITrako eredu pedagogikoan zein horri lotutako
gainontzeko dokumentuetan hiru elementu horien zehaztasun faltak sortzen duen nahasmena
izatea gertatutakoaren arrazoi nagusia.

Ondorioak

Hasierako helburu biei erantzun die lanak. Alde batetik, ebaluazio-prozesuari esker ITrako
eredu pedagogikoan oinarritutako matriza sortu, praktikan jarri, aztertu eta, jasotako emaitzen

arabera, hobetu eta finkatzeko tartea izan da. Bestetik, finkatutako matrizari esker, egun UEUk
duen online eskaintza akademikoaren egoera ezagutu da. Emaitzen interpretazioetatik eratorri-
tako hobekuntzarako gakoek UEUTri aurrera egiteko, hobetzeko eta hazteko aukera ekarri diote.

Egokiak eta nahikoak dira matrizean hasieran proposatutako arlo, elementu eta ebaluazio-
eskalak ITrako eredu pedagogikoa online eskaintza akademikoan ziurtatzeko. UEUko aditu-tal-
dearekin eztabaidatu eta gero, antzemandako arazo kontzeptual txikiak konpondu dira, hala nola
hainbat kontzepturen berdefinizioak ITrako eredu pedagogikoan zein horri lotutako gainontzeko
dokumentuetan eta zenbait ebaluazio-eskalen zehaztapen-mailen hobekuntza. Era berean, eba-
luazio-eskalen adierazpenak laburtu eta sinpletu dira, matrizaren erabilgarritasuna arindu eta
erraztuz.

Horrela, matriza aurrerantzean UEUren online eskaintza akademikoaren ebaluazio eta ja-
rraipena burutzeko ebaluazio-tresna gisa baliagarria dela egiaztatu da. ITrako eredu pedagogi-
koaren ebaluazio-matrizaren bertsio egonkorra UEUko online eskaintza akademikoko edozein
ikastarok bete beharreko gutxieneko irizpide, ezaugarri eta prozedurak jaso eta neurtzen ditu,
bost arlo eta hamazazpi elementutan banatuta: ikastaro-formatua arloan antolamendua eta blo-
keak elementuak; diseinu didaktikoaren arloan ikastaroaren gida, arazoa / zeregina, lan-saioak,
talde-lana eta sintesia elementuak; ikas-jarduerak arloan informazioa, tipologia eta egutegia ele-
mentuak; komunikazioa arloan foroak, egunkaria eta komunikazio didaktikoaren trataera eta, az-
kenik, ebaluazioaren arloan hasierako ebaluazioa, kalifikazio-liburua, kalifikazioa eta autoebalua-
zioa.

Ondorioz, ITrako eredu pedagogikoa zabaltzeko, hobetzeko eta finkatzeko oinarrizko ba-
liabidea bilakatu da matriza. Hemendik aurrera UEUn sortzen eta garatzen den online eskaintza
akademikoan UEUko arduradun eta irakasleek kontrol-zerrenda gisa erabiliko dute, ebaluazio-
matrizak ikastaro berri bakoitzaren diseinua egin bitartean kontuan hartu beharreko aldagaiak
kontrolatzeko gakoak eskaintzen baititu.

Orobat, matrizari esker, 2015-2016 ikasturteko online eskaintza akademikoaren egoeraren
diagnostikoa egin da, emandako ikastaroen indargune eta ahulguneen inguruko ebidentziak lortuz.

Alde batetik, ikastaro-formatua UEUko lan-taldean oso barneratuta dagoen ezaugarri-mul-
tzoa da. Bestetik, diseinu didaktikoa arloaren talde-lana eta sintesia elementuak zein komunika-
zioa arloaren egunkaria elementuak ITrako eredu pedagogikoan eta horri lotutako gainontzeko
dokumentuetan hobeto, sakonago eta argiago azaldu beharra agerikoa izan da. Azkenik, ikas-jar-
duerak, komunikazioa eta ebaluazioaren zenbait elementu indartu behar badira ere, ITrako eredu
pedagogikoak ezartzen dituen irizpideak modu egokian jarraitzen dituzte.

Orokorrean, hemen zehaztuko diren hobekuntza eta aurrerapausoak aurrerantzean aplika-
tzea berebiziko garrantzia izan arren, 2015-2016 ikasturtean zehar eskaini eta garatutako online
eskaintza akademikoa UEUk online prestakuntzan duen ibilbide luzearen, horrekiko konpromi-
soaren eta etengabeko hobekuntza-lanaren emaitza da. UEUren eskaintza akademikoa ITrako
eredu pedagogiko indartsu baten isla da.

Hala ere, ITrako eredu pedagogikoa bizia da, UEUren printzipioetako bi ikas-prozesuek
errealitate zein testuinguruarekin bat egin dezaten eta hori ziurtatzeko bidea eskaintzen duen
etengabeko hobekuntza baitira. Horregatik, ebaluazio-lan honen emaitzak kontuan izanik, ITrako
eredu pedagogikoa zabaltzeko, hobetzeko eta finkatzeko zenbait aurrerapausu zehaztu dira eta
UEUK horiek epe laburrean burutzeko asmoa du.

Lehendabizi, talde-lana, sintesia eta egunkaria elementuak ITrako eredu pedagogikoan
eta horri lotutako gainontzeko dokumentuetan modu esplizituan azalduko dira. Horri lotuta,
ITrako eredu pedagogikoan jasotzen diren kontzeptu nagusien glosategi bat sortzea ere pro-
posatu da, zalantza kontzeptualak modu azkarrean erantzuteko bide bat eskaintzeko. Modu
horretan, UEUko lan-taldeak zein irakasleek elementu horien helburua barneratuko dute eta
ikas-prozesuan betetzen duten funtzioaren garrantzia azpimarratuko da.

Era berean, irakasleei zuzendutako gida (UEU. 2016) eta gutxieneko prestakuntza eman
ahal izateko harrera-ikastaroa diseinatzea erabaki da. ITrako eredu pedagogikoaren irakasleen-
tzako gidan UEUko ikastaro orok bete behar dituen irizpide, ezaugarri eta prozedurak jaso dira,
besteak beste, UEUren ingurune birtualaren ezaugarriak edota ikastaro bat diseinatzerako eta
emateko momentuan kontuan izan beharreko irizpide eta prozedurak. ITrako eredu pedagogi-
koaren inguruko prestakuntzan (2016ko ekainean egin da ikastaro horren lehen bertsioa), UEU-
ren printzipioen eta eredu metodologiaren nondik norakoak zein horiek aurrera eramateko es-
trategiak landuko dira. Biak UEUn lanean ari diren edota arituko diten irakasleei zuzenduta
egongo dira.

Irakaslearen gidak eta irakasleei zuzendutako prestakuntzak UEUren ITrako eredu pedago-
gikoa barneratzeko aukera eskainiko die irakasleei, bertan jasotzen dena aurrera eramateko eta
indartzeko zenbait estrategiaren jabetzarekin batera. Horri esker, UEUren online eskaintza aka-
demikoak ikasleari ikas-prozesu autonomoa, esanguratsua eta lankidetzan oinarritutakoa ziur-
tatuko dio. Irakasleak gai izango dira ikasleen gidari izateko, ikasleei ezagutzaren eraikuntza
ekarriko dien gatazka kognitiboa bideratzeko eta komunikazio didaktikoaren bidez ikasleak ikas-
prozesuaren protagonistak bilakatzeko.

Horretaz gain, ikaslearen gida sortzea ere beharrezkoa da. Gidaren helburua ikasleak
UEUren eredu pedagogikoaren nondik-norakoak barneratzea eta hastera berri doan ikas-pro-
zesuan ikasleak izango duen protagonismo eta arduraren garrantzia ulertzea izango da. Ber-
tan, UEUren online eskaintzako ikastaro guztiek komunean dituzten irizpide, ezaugarri eta
prozedura nagusiak jasoko dira, elementu bakoitzaren helburuarekin batera. ITrako eredu pe-
dagogikoaren ikasleentzako gida UEUn ikasle den edo izango den pertsona orori zuzenduta
egongo da.

Jakina, aurrera begirako beste lanetako bat ITrako eredu pedagogikoaren jarraipena izango
da. Momentuan momentuko online eskaintza akademikoaren egoeraren diagnostikoaren berri
izatea funtsezkoa da ahulguneak gainditu ahal izateko. Modu horretan, zehaztutako eta burutu-
tako aurrerapausuek UEUren online eskaintza zenbateraino hobetzen duten kontrolatu eta ziur-
tatuko da. Azken finean, etengabeko ebaluazioa da hobekuntzarako gakoak eskaintzen dituena
eta hazteko bide bakarra.

Edonola ere, UEUren asmoa beti da irakaskuntza-ereduaren balioak eta printzipioak ziur-
tatzea eta indartzea. Hasieran esan bezala, UEU pertsonengan zentratutako unibertsitatea da eta
pertsonen garapen integrala sustatzen du. Horregatik, hemendik aurrera ITrako eredu pedago-
gikoaren inguruan zehaztu eta gauzatuko diren lan guztiek helburu bakarra dute: UEUk eskain-
tzen duen euskarazko online prestakuntzaren kalitatea bermatzea.

